
“Uzkimyosanoat” AJ va uning tarmoq korxonalarida Korrupsiyaga oid 

huquqbuzarliklar haqida xabar bergan yoki korrupsiyaga qarshi kurashishga 

boshqa tarzda koʻmaklashgan xodimlarni ragʻbatlantirish tartibi toʻgʻrisidagi 

NIZOM 

1-bob. Umumiy qoidalar 

1. Ushbu Nizom Korrupsiyaga oid huquqbuzarlik haqida xabar bergan yoki 

korrupsiyaga qarshi kurashishga boshqa tarzda koʻmaklashgan “Uzbekistan 

Airports” AJ (keyingi oʻrinlarda – Jamiyat) tizimidagi xodimlarni ragʻbatlantirish 

tartibini belgilaydi. 

2. Quyidagilar korrupsiyaga oid huquqbuzarlik haqida xabar bergan yoki 

korrupsiyaga qarshi kurashishga boshqa tarzda koʻmaklashgan xodimlarni 

ragʻbatlantirishning (keyingi oʻrinlarda – ragʻbatlantirish) asosiy vazifalari 

hisoblanadi: 

Jamiyat tizimida korrupsiyaning barcha koʻrinishlariga murosasiz 

munosabatni shakllantirish hamda ushbu sohada davlat siyosatining samarali 

amalga oshirilishini taʻminlash; 

korrupsiyaga oid huquqbuzarliklarning barvaqt profilaktikasini taʻminlash, 

bunga imkon berayotgan shart-sharoitlarni oʻz vaqtida aniqlash va bartaraf etish; 

xodimlarni korrupsiyaga qarshi kurashishdagi faolligini yanada oshirish 

hamda ularni ushbu sohaga qoʻshayotgan hissasi uchun munosib taqdirlash. 

3. Ragʻbatlantirish qonuniylik, adolatlilik, xolislik, oshkoralik, 

fuqarolarning huquqlari, erkinliklari va qonuniy manfaatlariga rioya etish hamda 

ularning shaxsiy xavfsizligini taʻminlash va xohish-istaklarini hisobga olish 

prinsiplari asosida amalga oshiriladi. 

4. Ushbu Nizom talablari qonunchilik hujjatlariga muvofiq korrupsiyaga 

oid jinoyatlar haqida oʻttiz sutka mobaynida oʻz ixtiyori bilan arz qilmagan 

xodimlarga nisbatan tatbiq etilmaydi: 

5. Ragʻbatlantirish bir martalik pul mukofoti, qimmat baho turdagi sovgʻa 

yoki qonunchilikda belgilangan boshqacha shaklda belgilanadi. 

Qimmat baho turdagi sovgʻa qiymati bazaviy hisoblash miqdorining 

yigirma baravaridan oshmasligi lozim. 

2-bob. Korrupsiyaga oid huquqbuzarlik haqida xabar bergan yoki 

korrupsiyaga qarshi kurashishga koʻmaklashgan xodimlarni 

ragʻbatlantirish asoslari va turlari 

6. Korrupsiyaga oid huquqbuzarlik haqida xabar bergan yoki korrupsiyaga 

qarshi kurashishga boshqa tarzda koʻmaklashgan xodimlar quyidagi miqdordagi 

bir martalik pul mukofoti bilan ragʻbatlantiriladi: 

a) xodimga taklif etilayotgan (berilayotgan) pora summasi bazaviy 

hisoblash miqdorining oʻn baravarigacha boʻlsa – bazaviy hisoblash miqdorining 

oʻn besh baravari miqdorigacha; 

b) xodimga taklif etilayotgan (berilayotgan) pora summasi bazaviy 

hisoblash miqdorining oʻn baravaridan oʻttiz baravarigacha boʻlsa – bazaviy 

hisoblash miqdorining qirq baravari miqdorigacha; 

v) xodimga taklif etilayotgan (berilayotgan) pora summasi bazaviy 

hisoblash miqdorining oʻttiz baravaridan ellik baravarigacha boʻlsa – bazaviy 

hisoblash miqdorining sakson baravari miqdorigacha; 

g) xodimga taklif etilayotgan (berilayotgan) pora summasi bazaviy 

hisoblash miqdorining ellik baravaridan yuz baravarigacha boʻlsa – bazaviy 

hisoblash miqdorining bir yuz ellik baravari miqdorigacha; 

d) xodimga taklif etilayotgan (berilayotgan) pora summasi bazaviy 

hisoblash miqdorining yuz baravaridan ikki yuz baravarigacha boʻlsa – bazaviy 

hisoblash miqdorining uch yuz baravari miqdorigacha; 

e) xodimga taklif etilayotgan (berilayotgan) pora summasi bazaviy 

hisoblash miqdorining ikki yuz baravaridan koʻp boʻlsa – bazaviy hisoblash 

miqdorining uch yuz baravari hamda taklif etilayotgan (berilayotgan) pora 

summasining 10 foizi miqdorigacha. 

Xodimga ushbu bandning: 

“a”–“d” kichik bandlarida nazarda tutilgan ragʻbatlantirish turlaridan 

tashqari xodimga qoʻshimcha tarzda qimmat baho turdagi sovgʻa berilishi; 

“e” kichik bandida nazarda tutilgan ragʻbatlantirish turlaridan tashqari 

qoʻshimcha tarzda xodimni qonunchilik hujjatlariga muvofiq davlat mukofotiga 

ham tavsiya etilishi mumkin. 

7. Quyidagi qarorlardan biri qabul qilingandan soʻng ragʻbatlantirish 

masalasi koʻrib chiqiladi: 

korrupsiyaga oid huquqbuzarliklar boʻyicha huquqni muhofaza qiluvchi 

organlar tomonidan jinoyat ishi qoʻzgʻatilganda, shuningdek, jinoyat ishlari 

yuzasidan sudning ayblov hukmi qonuniy kuchga kirganda; 

Oʻzbekiston Respublikasi Jinoyat-protsessual kodeksining 84-moddasi 

birinchi qismining 1–3-bandlari, uchinchi qismi hamda beshinchi qismining 1-

bandi asosida ayblilik toʻgʻrisidagi masalani hal qilmay turib jinoyat ishini tugatish 

haqidagi qaror prokuror tomonidan tasdiqlanganda yoki sudning ajrimi qonuniy 

kuchga kirganda. 

8. Korrupsiyaga oid huquqbuzarlik haqida xabar bergan yoki korrupsiyaga 

qarshi kurashishga koʻmaklashgan xodimlarni ragʻbatlantirish bilan bogʻliq 

xarajatlar Jamiyatning mablagʻlari hisobidan amalga oshiriladi. 

3-bob. Korrupsiyaga oid huquqbuzarlik haqida xabar bergan yoki 

korrupsiyaga qarshi kurashishga koʻmaklashgan xodimlarni ragʻbatlantirish 

masalasini koʻrib chiqish tartibi 

9. Korrupsiyaga oid huquqbuzarlik haqida xabar bergan yoki korrupsiyaga 

qarshi kurashishga koʻmaklashgan xodimlarni ragʻbatlantirish masalasi Jamiyat 

Boshqaruv raisi tomonidan koʻrib chiqiladi. 

10. Ragʻbatlantirish uchun asos boʻluvchi quyidagi hujjatlar ilova qilinadi: 

xodimning korrupsiyaga oid bildirgisi nusxasi yoki ogʻzaki berilgan 

xabarni tasdiqlovchi maʻlumotlar; 

huquqni muhofaza qiluvchi organning jinoyat ishi qoʻzgʻatish haqidagi 

qarori nusxasi; 

sudning qonuniy kuchga kirgan ayblov hukmi nusxasi; 

xodim bilan tuzilgan mehnat shartnomasi va lavozimga tayinlanganligi 

haqida buyruq nusxasi. 

11. Ragʻbatlantirish uchun asos yuzaga kelgan kundan boshlab besh ish 

kunida Jamiyat Boshqaruv raisiga Komplayens-nazorat boʻlimining bildirgisi bilan 

taqdim etiladi. 

12. Jamiyat Boshqaruv raisi tomonidan taqdim etilgan hujjatlar besh ish 

kuni ichida koʻrib chiqilib, ragʻbatlantirish toʻgʻrisidagi koʻrsatma Boshqaruv Raisi 

moliya va iqtisod boʻyicha oʻrinbosari va Boshqaruv Raisining xodimlar boʻyicha 

oʻrinbosariga (keyingi oʻrinlarda – masʻul tuzulmalar) beriladi. 

13. Masʻul tuzilmalar tomonidan Jamiyat Boshqaruv raisining koʻrsatmasi 

asosida uch ish kuni ichida ragʻbatlantirish haqida buyruq qabul qilinishini 

taʻminlaydi. 

Buyruq birinchi rahbar tomonidan imzolangandan soʻng, ikki ish kuni 

ichida xodimga naqd pul shaklida yoki plastik kartasiga oʻtkazib beriladi, esdalik 

sovgʻasi esa qonunchilik hujjatlariga muvofiq sovgʻa qilinadigan buyum xarid 

qilingandan soʻng ikki ish kuni ichida topshiriladi. 

http://lex.uz/docs/111460#253767
http://lex.uz/docs/111460#4516233
http://lex.uz/docs/111460#253783
http://lex.uz/docs/111460#253783

14. Komplayens-nazorat boʻlimi va masʻul tuzilmalar xodimlari 

fuqarolarning shaxsiga oid maʻlumotlar oshkor etilmasligi uchun shaxsan javobgar 

hisoblanadi. 

15. Korrupsiyaga oid va manfaatlar toʻqnashuvi holatlari boʻyicha habar 

bergan, korrupsiyaga qarshi kurashishda amaliy koʻmaklashgan xodimlarni 

shaxsini sir saqlanishi, taqibga olinmasligi, boshqa ishga oʻtkazilmaslgi va ishdan 

boʻshatilmasligi Boshqaruv raisi va masʼullar tomonidan kafolatlanadi. 

 

4-bob. Yakunlovchi qoidalar 

16. Korrupsiyaga oid huquqbuzarlik haqida xabar bergan yoki korrupsiyaga 

qarshi kurashishga koʻmaklashgan xodimlar, ularning oila aʻzolari va yaqin 

qarindoshlarini himoya qilish qonunchilik hujjatlariga muvofiq amalga oshiriladi. 

17. Korrupsiyaga oid huquqbuzarlik haqida xabar bergan yoki korrupsiyaga 

qarshi kurashishga koʻmaklashgan xodimlarni ragʻbatlantirish bilan bogʻliq nizolar 

qonunchilik hujjatlarida belgilangan tartibda hal etiladi. 

18. Ushbu Nizom talablari buzilganligida aybdor boʻlgan shaxslar 

qonunchilik hujjatlarida belgilangan tartibda javob beradilar. 


